গণপ্রজাতন্ত্রী বাংলাদশে সরকার
তথ্য অধদফতরি
বাংলাদশে সচবালয়ি
ঢাকা।
সংবাদ গতিধারা
ঢাকা, বুধবার ১৪ অক্টোবর ২০১৫, ২৯ আশ্বিন ১৪২২
আজকের দৈনিক পত্রিকাগুলো নিম্নলিখিত বিষয়গুলোকে প্রাধান্য দিয়ে খবর ছেপেছে :
১।
আজ বিশ্ব মান দিবস : এ উপলক্ষে রাষ্ট্রপতি ও প্রধানমন্ত্রী পৃথক বাণী দিয়েছেন
২।
বিদেশি হত্যাকা-ে জড়িতদের ছাড় দেওয়া হবে না : প্রধানমন্ত্রী
৩।
দুর্যোগে ক্ষতিগ্রস্তদের, মন্ত্রী ও সরকারি কর্মকর্তাদের আবাসন ভবন হবে 

: একনেকে ৭ প্রকল্প অনুমোদন
৪।
নিরপেক্ষ ও বস্তুনিষ্ঠ হতে সাংবাদিকদের প্রতি আহ্বান তথ্যমন্ত্রীর
৫।
বিচার বিভাগে নির্বাহী বিভাগের চাপ নেই : প্রধান বিচারপতি 
৬।
বাংলাদেশ পর্যটকদের জন্য নিরাপদ : রুশ রাষ্ট্রদূত
৭।
ইতালির নাগরিক তাভেলা সিজারের মরদেহ আজ নিজ দেশে নেওয়া হচ্ছে 

- জাপানি নাগরিক হোসি কুনিওর শেষ শয্যা রংপুরেই 
৮।
মিনায় পদদলিত হয়ে নিহত বাংলাদেশি হাজির সংখ্যা ৯২ জনে দাঁড়িয়েছে
৯।
টাঙ্গাইল-৪ উপনির্বাচনে কাদের সিদ্দিকী ও তার স্ত্রীসহ ৪ প্রার্থীর মনোনয়নপত্র বাতিল 
১০।
শিশু রাজন হত্যায় অভিযুক্ত প্রধান আসামি কামরুলকে আগামীকাল দেশে আনা হচ্ছে 
১১।
বিদ্যালয়ের ফটকে ছাত্রী হত্যা : ঘাতক ছাত্র গ্রেফতার
১২।
যুব বিশ্বকাপ ক্রিকেট বাংলাদেশে
চলমান পাতা/২
=০২=
১।
আজ বিশ্ব মান দিবস : এ উপলক্ষে রাষ্ট্রপতি ও প্রধানমন্ত্রী পৃথক বাণী দিয়েছেন

আজ ১৪ অক্টোবর বুধবার ৪৬তম বিশ্ব মান দিবস। দিবসটির এ বছরের প্রতিপাদ্য ‘স্ট্যান্ডার্ডস-দ্যা ওয়ার্ল্ড’স কমন ল্যাঙ্গুয়েজ’ বা বিশ্বব্যাপী সর্বজনীন ভাষা-মান। বিশ্বের অন্যান্য দেশের মতো বাংলাদেশেও দিবসটি যথাযোগ্য মর্যাদায় পালিত হচ্ছে। এ উপলক্ষে রাষ্ট্রপতি মো. আবদুল হামিদ ও প্রধানমন্ত্রী শেখ হাসিনা পৃথক বাণী দিয়েছেন। সূত্র-জনকণ্ঠ (পৃ.২, ক.৮), সমকাল (পৃ.৩,ক.১), ডেইলি অবজারভার (শেষ পৃ.,ক.১)।
২।
বিদেশি হত্যাকা-ে জড়িতদের ছাড় দেওয়া হবে না : প্রধানমন্ত্রী

বিদেশি হত্যাকা-ে জড়িতদের ছাড় দেওয়া হবে না উল্লেখ করে প্রধানমন্ত্রী শেখ হাসিনা বলেছেন, তাদের খুঁজে বের করে বিচার করা হবে। গতকাল ১৩ অক্টোবর মঙ্গলবার বঙ্গবন্ধু আন্তর্জাতিক সম্মেলন কেন্দ্রে এক সংবর্ধনা অনুষ্ঠানে এসব কথা বলেন প্রধানমন্ত্রী। ‘চ্যাম্পিয়ন্স অফ দি আর্থ’ ও ‘আইটিইউ’ পুরস্কার জয়ের জন্য প্রধানমন্ত্রীকে এই সংবর্ধনা দেয় ব্যবসায়ীদের শীর্ষ সংগঠন এফবিসিসিআই। সংবর্ধনা অনুষ্ঠানে সভাপতিত্ব করেন বাণিজ্যমন্ত্রী তোফায়েল আহমেদ। সূত্র-সংবাদ (শেষ পৃ.,ক.৪), প্রথম আলো (শেষ পৃ.,ক.২), ইত্তেফাক (পৃ.১,ক.৬), ডেইলি স্টার (পৃ.১,ক.১), ইন্ডিপেনডেন্ট (পৃ.১,ক.৫)। ডেইলি অবজারভার, বাংলাদেশ টুডে এ বিষয়ে লিড নিউজ ছেপেছে।
৩।
দুর্যোগে ক্ষতিগ্রস্তদের, মন্ত্রী ও সরকারি কর্মকর্তাদের আবাসন ভবন হবে : একনেকে ৭ প্রকল্প অনুমোদন

প্রাকৃতিক দুর্যোগে ক্ষতিগ্রস্ত পরিবারের জন্য বসতভিটা তৈরি, মন্ত্রী ও সরকারি কর্মকর্তা-কর্মচারীদের জন্য আবাসন ভবন নির্মাণসহ ৭ প্রকল্প অনুমোদন দিয়েছে জাতীয় অর্থনৈতিক পরিষদের নির্বাহী কমিটি (একনেক)। গতকাল ১৩ অক্টোবর মঙ্গলবার রাজধানীর শেরেবাংলা নগরের এনইসি সম্মেলন কক্ষে অনুষ্ঠিত বৈঠকে এ অনুমোদন দেওয়া হয়। বৈঠকে সভাপতিত্ব করেন একনেক চেয়ারপার্সন ও প্রধানমন্ত্রী শেখ হাসিনা। বৈঠক শেষে অনুমোদন পাওয়া প্রকল্পগুলো নিয়ে পরিকল্পনা মন্ত্রী আ হ ম মুস্তফা কামাল সাংবাদিকদের জানান, ২০১৫-১৬ অর্থবছরের দশম একনেক সভায় মোট ২ হাজার ৬৫৮ কোটি টাকার ৭টি প্রকল্পের অনুমোদন দেওয়া হয়েছে। মোট ব্যয়ের মধ্যে সরকারি অর্থায়ন ২ হাজার ১৫৩ কোটি টাকা এবং প্রকল্প সাহায্য ৫০৫ কোটি টাকা। অনুমোদিত ৭টি প্রকল্পই নতুন। সূত্র-সংবাদ (শেষ পৃ.,ক.১), জনকণ্ঠ (পৃ.১,ক.৮), ইন্ডিপেনডেন্ট (পৃ.১,ক.২), ফিনানশিয়াল এক্সপ্রেস (পৃ.১,ক.৫)।
৪।
নিরপেক্ষ ও বস্তুনিষ্ঠ হতে সাংবাদিকদের প্রতি আহ্বান তথ্যমন্ত্রীর

নিরপেক্ষতার নামে মাঝপথে না হেঁটে বস্তুনিষ্ঠ হতে সাংবাদিকদের প্রতি আহ্বান জানিয়েছেন তথ্যমন্ত্রী হাসানুল হক ইনু। গতকাল ১৩ অক্টোবর মঙ্গলবার রাজশাহী বিশ্ববিদ্যালয়ের সিনেট ভবনে অনুষ্ঠিত এক সেমিনারের উদ্বোধন অনুষ্ঠানে মন্ত্রী এ আহ্বান জানান। তথ্যমন্ত্রী বলেন, গণমাধ্যমের কর্মীরা তাঁদের সংবাদে ভারসাম্য রক্ষা করার কথা বলেন। নিরপেক্ষতার নামে মাঝপথে হাঁটা যাবে না। সূত্র-প্রথম আলো (পৃ.১৭,ক.১), সমকাল (পৃ.২,ক.৮), ডেইলি স্টার (পৃ.৫,ক.২), ইন্ডিপেনডেন্ট (পৃ.১৯,ক.২)।
৫।
বিচার বিভাগে নির্বাহী বিভাগের চাপ নেই : প্রধান বিচারপতি 

প্রধান বিচারপতি সুরেন্দ্র কুমার সিনহা বলেছেন, আমি দৃঢ়তার সঙ্গে ঘোষণা করছি যে বাংলাদেশের বিচার বিভাগ সম্পূর্ণ স্বাধীন। তিনি বলেন, বর্তমানে বিচার বিভাগের ওপর নির্বাহী বিভাগের কোনো চাপ নেই। আইনের দৃষ্টিতে বিচারপ্রার্থীরা সকলেই সমান। এছাড়া চলমান সংস্কার প্রক্রিয়ায় বিচার বিভাগের প্রতি জনগণের আস্থা আরো ফিরে আসবে বলে তিনি আশা প্রকাশ করেন। গতকাল ১৩ অক্টোবর মঙ্গলবার সাতক্ষীরা জেলা আইনজীবী সমিতি ভবনে আইনজীবীদের দেওয়া এক সংবর্ধনা অনুষ্ঠানে প্রধান অতিথির বক্তব্যে তিনি এসব কথা বলেন। সূত্র-ইত্তেফাক (পৃ.১,ক.৮), যায়যায়দিন (শেষ পৃ.,ক.২), যুগান্তর (পৃ.৩,ক.২)।
৬।
বাংলাদেশ পর্যটকদের জন্য নিরাপদ : রুশ রাষ্ট্রদূত

বাংলাদেশ পর্যটকদের জন্য নিরাপদ। হঠাৎ করে বিদেশি নাগরিক হত্যার কারণ কী সেটা আমরা বুঝি। বাংলাদেশে দীর্ঘদিন শান্তি বিরাজ করছে, এটা অনেকে চায় না বলে জানিয়েছেন রাশিয়ার রাষ্ট্রদূত আলেক্সজান্দে এ নিকোলায়েভ। একই সঙ্গে বাংলাদেশ ও রাশিয়ার মধ্যে সরাসরি বিমান যোগাযোগ চালু এবং মস্কোর সঙ্গে যে এয়ার এগ্রিমেন্ট আছে তা রিভিউ করার প্রস্তাব দেন তিনি। গতকাল ১৩ অক্টোবর মঙ্গলবার বেসামরিক বিমান পরিবহণ ও পর্যটনমন্ত্রী রাশেদ খান মেননের সঙ্গে ব্যবসায়িক বিষয়ক বৈঠকে রাশিয়ার রাষ্ট্রদূত এ কথা জানান। সূত্র-সংবাদ (পৃ.১,ক.৪), ইত্তেফাক (শেষ পৃ.,ক.৪), জনকণ্ঠ (শেষ পৃ.,ক.৪), ইন্ডিপেনডেন্ট (পৃ.১,ক.৮), ফিনানশিয়াল এক্সপ্রেস (পৃ.১,ক.১)।
৭।
ইতালির নাগরিক তাভেলা সিজারের মরদেহ আজ নিজ দেশে নেওয়া হচ্ছে 

- জাপানি নাগরিক হোসি কুনিওর শেষ শয্যা রংপুরেই 

রাজধানীর গুলশানে দুর্বৃত্তদের গুলিতে নিহত ইতালির নাগরিক তাভেলা সিজারের মরদেহ আজ ১৪ অক্টোবর বুধবার তার নিজ দেশে নেওয়া হচ্ছে। হত্যাকা-ের ১৫ দিন পর গতকাল ১৩ অক্টোবর মঙ্গলবার ইতালি দূতাবাস এ সিদ্ধান্ত নিয়েছে। তারা তাদের সিদ্ধান্তের বিষয়টি বাংলাদেশ পুলিশকে জানিয়েছে। পুলিশের পক্ষ থেকে লাশ হস্তান্তরের প্রয়োজনীয় ব্যবস্থা গ্রহণ করা হচ্ছে বলে জানা গেছে। তাভেলা সিজারের মরদেহ বর্তমানে ঢাকা মেডিকেল কলেজ মর্গের হিমঘরে রয়েছে। সূত্র-প্রথম আলো (পৃ.১,ক.১), ডেইলি সান (শেষ পৃ.,ক.৮), ডেইলি অবজারভার (পৃ.১,ক.১)। ভোরের কাগজ এ বিষয়ে লিড নিউজ ছেপেছে।

শেষ পর্যন্ত জাপানি নাগরিক হোসি কুনিওর শেষ শয্যা হলো রংপুরেই। নানা জল্পনা-কল্পনার পর কঠোর গোপনীয়তার মধ্য দিয়ে গত ১২ অক্টোবর সোমবার গভীর  রাতে রংপুর সিটি কর্পোরেশনের মুন্সিপাড়া কবরস্থানে জাপানি নাগরিক হোসি কুনিওর মরদেহ দাফন করা হয়। বিষয়টি গতকাল ১৩ অক্টোবর মঙ্গলবার নিশ্চিত করেছেন অতিরিক্ত জেলা ম্যাজিস্ট্রেট প্রিয় সিন্ধ তালুকদার। সূত্র-ভোরের কাগজ (পৃ.১,ক.১), প্রথম আলো (পৃ.১,ক.১), যুগান্তর (পৃ.১,ক.১), ডেইলি স্টার (পৃ.১,ক.৬), ইন্ডিপেনডেন্ট (পৃ.১,ক.৬)।
৮।
মিনায় পদদলিত হয়ে নিহত বাংলাদেশি হাজির সংখ্যা ৯২ জনে দাঁড়িয়েছে

মিনায় পদদলিত হয়ে নিহত বাংলাদেশির সংখ্যা বেড়ে ৯২ জনে দাঁড়িয়েছে বলে জানিয়েছেন সৌদি আরবে নিযুক্ত বাংলাদেশের রাষ্ট্রদূত গোলাম মসিহ। নিহত বাংলাদেশির সংখ্যা আরও বাড়তে পারে বলে আশঙ্কা প্রকাশ করেছেন সৌদি আরবে বাংলাদেশ দূতাবাস ও হজ অফিসের কর্মকর্তারা। এখনও নিখোঁজ আছেন ৮০ জন। সূত্র-সংবাদ (পৃ.১,ক.৪), প্রথম আলো (শেষ পৃ.,ক.৫), যুগান্তর (পৃ.১,ক.৮), ডেইলি স্টার (শেষ পৃ.,ক.৮), নিউ এজ (শেষ পৃ.,ক.২)।
৯।
টাঙ্গাইল-৪ উপনির্বাচনে কাদের সিদ্দিকী ও তার স্ত্রীসহ ৪ প্রার্থীর মনোনয়নপত্র বাতিল 

জাতীয় সংসদের টাঙ্গাইল-৪ (কালিহাতী) আসনের উপনির্বাচনে কৃষক শ্রমিক জনতা লীগের সভাপতি বঙ্গবীর আবদুল কাদের সিদ্দিকী ও তার স্ত্রী নাসরিন কাদের সিদ্দিকীসহ ৪ জনের মনোনয়নপত্র বাতিল করেছেন নির্বাচনের রিটার্নিং কর্মকর্তা আলিমুজ্জামান। গতকাল ১৩ অক্টোবর মঙ্গলবার জেলা রিটার্নিং অফিসারের কার্যালয়ে মনোনয়নপত্র বাছাই করা হয়। সূত্র-সংবাদ (শেষ পৃ.,ক.১), যুগান্তর (পৃ.১,ক.২), ইনকিলাব (পৃ.১,ক.১), ডেইলি স্টার (শেষ পৃ.,ক.৪), ইন্ডিপেনডেন্ট (পৃ.১,ক.৫)।
১০।
শিশু রাজন হত্যায় অভিযুক্ত প্রধান আসামি কামরুলকে আগামীকাল দেশে আনা হচ্ছে 

সিলেটে শিশু সামিউল আলম রাজন হত্যা মামলার প্রধান আসামি কামরুল ইসলামকে আগামীকালের মধ্যেই সৌদি আরব থেকে বাংলাদেশে ফিরিয়ে আনা হচ্ছে। কামরুলকে ফিরিয়ে আনতে সৌদিতে যাওয়া পুলিশের ৩ সদস্যের প্রতিনিধিদল বর্তমানে সৌদিতে অবস্থান করছে। গতকাল ১৩ অক্টোবর মঙ্গলবার পুলিশ সদর দপ্তরের একটি প্রতিনিধিদল পররাষ্ট্র মন্ত্রণালয়ে গিয়ে আসামি কামরুলকে ফিরিয়ে আনার বিষয়টি অবগত করেন। সূত্র-সংবাদ (পৃ.১,ক.১), সমকাল (পৃ.১,ক.৭), ইন্ডিপেনডেন্ট (পৃ.১,ক.১), ডেইলি সান (শেষ পৃ.,ক.৬)।
১১।
বিদ্যালয়ের ফটকে ছাত্রী হত্যা : ঘাতক ছাত্র গ্রেফতার

গাজীপুরের কালিয়াকৈরে গতকাল ১৩ অক্টোবর মঙ্গলবার বিদ্যালয়ের ফটকে ছুরিকাঘাতে খুন হয়েছে কবিতা মনি দাস নামের এক ছাত্রী। এ ঘটনায় বিশ্ববিদ্যালয়ের এক ছাত্রকে গ্রেফতার করেছে পুলিশ। নিহত কবিতা কালিয়াকৈর উপজেলার সূত্রাপুর এলাকার বোর্ডঘর বিজয় সরণি উচ্চ বিদ্যালয়ের দশম শ্রেণির ছাত্রী। সূত্র-প্রথম আলো (শেষ পৃ.,ক.২), ইত্তেফাক (শেষ পৃ.,ক.১), সমকাল (পৃ.১,ক.৫), ডেইলি স্টার (পৃ.১,ক.৫), ইন্ডিপেনডেন্ট (পৃ.১,ক.১)।
১২।
যুব বিশ্বকাপ ক্রিকেট বাংলাদেশে

গতকাল ১৩ অক্টোবর মঙ্গলবার সব শঙ্কা দূর করে আনুষ্ঠানিক সংবাদ বিজ্ঞপ্তিতে আইসিসি নিশ্চিত করলো, আগামী বছরের ২২ জানুয়ারি থেকে ১৪ ফেব্রুয়ারি অনুষ্ঠিতব্য আইসিসি অনূর্ধ্ব-১৯ যুব বিশ্বকাপ বাংলাদেশে অনুষ্ঠিত হচ্ছে। এই আয়োজন সামনে রেখে বিসিবি, আইসিসি যৌথভাবে বাংলাদেশ সরকারের সাথে কাজ করার আশাবাদও জানিয়েছে। দুবাইতে গতকাল ১৩ অক্টোবর মঙ্গলবার শেষ হয়েছে আইসিসির সাধারণ সভা ও বিশেষ কমিটিগুলোর সভা। সূত্র-ইত্তেফাক (পৃ.১,ক.৫), সমকাল (পৃ.১,ক.৮), ইন্ডিপেনডেন্ট (পৃ.১,ক.৭)।
সম্পাদকীয়
ক.
প্রথম আলো, যুগান্তর : চাঁদাবাজি-টেন্ডারবাজি নিয়ে যুবলীগ-ছাত্রলীগের নেতা-কর্মীদের সহিংস আচরণ বন্ধে আইনের যথাযথ প্রয়োগের সুপারিশ; 

খ.
ইত্তেফাক : পথশিশুদের পুনর্বাসনের জন্য কার্যকর পদক্ষেপ নেওয়ার ওপর গুরুত্বারোপ; 

গ.
সংবাদ, সমকাল, ইনকিলাব, ভোরের কাগজ, যায়যায়দিন, ডেইলি স্টার, ডেইলি সান, ডেইলি অবজারভার, নিউ এজ : স্থানীয় সরকার নির্বাচন দলীয়ভাবে অনুষ্ঠিত করার লক্ষ্যে আইনের সংশোধনের অনুমোদন দিয়েছে মন্ত্রিসভা উল্লেখ করে নির্বাচন দলীয় বা নির্দলীয় যে পরিচয়েই হোক নির্বাচন যাতে সুষ্ঠুভাবে অনুষ্ঠিত হয় সেজন্য রাজনৈতিক দলগুলোর সদিচ্ছা থাকতে হবে বলে মত প্রকাশ; 

ঘ.
সমকাল : জামালপুরের বিভিন্ন পাটের হাটে টোল আদায়ের নামে চাষিদের কাছ থেকে চাঁদাবাজির খবরে উদ্বেগ প্রকাশ করে পাট বিক্রেতাদের জিম্মি করে অর্থ আদায়কারীদের বিরুদ্ধে কঠোর ব্যবস্থা নেওয়ার দাবি;

ঙ.
যুগান্তর : আমদানিকৃত খাদ্য পণ্য যাতে মানসম্মত হয় সেদিকে কঠোর নজরদারির সুপারিশ; 

চ.
ডেইলি স্টার, যায়যায়দিন : ৪৩ বছর পর হলেও ৪১ জন বীরাঙ্গনাদের মুক্তিযোদ্ধার মর্যাদা দেওয়ায় অভিনন্দন জানিয়ে বীরাঙ্গনাদের সম্পূর্ণ তালিকা তৈরি করে সবাইকে প্রাপ্য মর্যাদা দেওয়ার সুপারিশ; 

ছ.
ইন্ডিপেনডেন্ট : সামান্য বৃষ্টিতেই রাজধানীতে জলাবদ্ধতায় যানবাহন চলাচলে জনদুর্ভোগের চিত্র তুলে ধরে জলাবদ্ধতা দূরীকরণে অতি দ্রুত ক্রাশ প্রোগ্রাম গ্রহণ করার ওপর গুরুত্বারোপ;

জ.
নিউজ টুডে, নিউ নেশন : বাংলাদেশের রাজনীতি ব্যবসায়ীদের দখলে চলে যাওয়ার উল্লেখ করে রাষ্ট্রপতি যে অভিমত প্রকাশ করেছেন তার সাথে একাত্মতা প্রকাশ; 

ঝ.
নিউ এজ : মহাসড়কে সিএনজি চালিত অটোরিকশা ও অযান্ত্রিক যানবাহন চলাচলে নিষেধাজ্ঞার পরও এসব যানবাহন চলাচল অব্যাহত থাকায় এ ব্যাপারে আইনগত ও অর্থনৈতিক কঠোর পদক্ষেপ নেওয়ার আহ্বান জানিয়ে সম্পাদকীয় প্রকাশ করেছে।  
উপ-সম্পাদকীয়

সংবাদ পত্রিকায় প্রকাশিত কলামে ন্যাপ কমিউনিস্ট পার্টি ছাত্র ইউনিয়নের ‘বিশেষ গেরিলা বাহিনীর’ গেজেট মুক্তিযোদ্ধা মন্ত্রণালয় থেকে পরিপত্র জারি করে বাতিল করায় এসব মুক্তিযোদ্ধাদের প্রতি কেন এমন বৈরী আচরণ করা হয়েছে তা অনুধাবন করা সত্যিই মুশকিল বলে উল্লেখ করা হয়েছে।  
নিবন্ধ ও ফিচার

যায়যায়দিন পত্রিকায় প্রকাশিত ‘নারী শিক্ষা ও ক্ষমতায়ন’ শিরোনামের নিবন্ধে মোহাম্মদ নজাবত আলী নারী-পুরুষের সম্মিলিত প্রচেষ্টায় দেশ যেমন এগিয়ে যাবে, দেশের উন্নয়নে নারীর অবদান বাড়বে তেমনি রাষ্ট্রের বিভিন্ন ক্ষেত্রেও নারীর ক্ষমতায়ন ঘটবে বলে অভিমত প্রকাশ করেছেন। 

